ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՕԳՈՍՏՈՍԻ 17-Ի N 1404-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	 1. ՀՀ ֆինանսների նախարարություն
	17.12.2024թ.

	
	01/9-1/26944-2024

	Ձեր 05.12.2024թ. N ԴԽ//39481-2024 գրությամբ ներկայացված «Հայաստանի Հանրապետության կառավարության 2023 թվականի օգոստոսի 17-ի N1404-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չունենք:
	

Ընդունվել է ի գիտություն

	2. ՀՀ արդարադատության նախարարություն
	11.12.2024թ.

	
	/27.4/50301-2024

	«Հայաստանի Հանրապետության կառավարության 2023 թվականի օգոստոսի 17-ի N 1404-Ա որոշման մեջ փոփոխություն կատարելու մասին» ՀՀ կառավարության որոշման (այսուհետ՝ Որոշում) նախագծի վերաբերյալ հայտնում ենք հետևյալը.
Նախագծով նախատեսվող փոփոխությունը վերաբերում է իրավական ակտով սահմանված ժամկետի փոփոխությանը: Մասնավորապես՝ Որոշման 12-րդ կետով Կոմիտեի նախագահին հանձնարարվել է ընկերության պետական գրանցումից հետո 12-ամսյա ժամկետում Հայաստանի Հանրապետության կառավարություն ներկայացնել առաջարկություն՝ ընկերությունը «Պետական գույքի մասնավորեցման 2017-2020 թվականների ծրագրի մասին» օրենքի ցանկում ընդգրկելու վերաբերյալ: Նախագծով առաջարկվում է «ընկերության պետական գրանցումից հետո 12-ամսյա ժամկետում» բառերը փոխարինել «մինչև 2025 թվականի հունիսի 1-ը» բառերով։ Այս առումով հարկ է նշել, որ նախագծին կից ներկայացված հիմնավորումից պարզ չէ, արդյոք պետական գրանցում իրականացվել է թե ոչ, եթե իրականացվել է, ապա երբ: Ելնելով վերոգրյալից՝ հայտնում ենք, որ նշված տեղեկատվության բացակայության պարագայում հնարավոր չէ գնահատել ներկայացված նախագծի իրավաչափությունը: 
 Միաժամանակ հայտնում ենք, որ իրավական ակտով սահմանված ժամկետների փոփոխության կապակցությամբ անհրաժեշտ է նկատի ունենալ ՀՀ կառավարության 2021 թվականի փետրվարի 25-ի թիվ 252-Լ որոշմամբ հաստատված հավելվածի 124-րդ կետի պահանջները, որոնց համաձայն՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:
	



Հիմնավորումը լրամշակվել է՝ նշվել է, թե երբ է կատարվել «Ռիփաբլիք Պլազա» ԲԲԸ-ի պետական գրանցումը։
«Ռիփաբլիք Պլազա» ԲԲԸ-ն «Պետական գույքի մասնավորեցման 2017-2020 թվականների ծրագրի մասին» օրենքի ցանկում ընդգրկելու առաջարկությունը ՀՀ վարչապետի աշխատակազմ է ներկայացվել սահմանված ժամկետում՝ ՀՀ տարածքային կառավարման և ենթակառուցվածքների նախարարության 2024թ. նոյեմբերի 21-ի թիվ ԴԽ//37511-2024 գրությամբ։
Ֆինանսատնտեսական նախարարական կոմիտեի 03․12․2024թ․ նիստի թիվ ԿԱ/362-2024 արձանագրության 8-րդ կետով վերը նշված օրենքի նախագծին տրվել է տալ բացասական դիրքորոշում՝ առաջարկելով Տարածքային կառավարման և ենթակառուցվածքների նախարարության պետական գույքի կառավարման կոմիտեին երկշաբաթյա ժամկետում Ֆինանսատնտեսական նախարարական կոմիտեի նիստի քննարկմանը ներկայացնել Հայաստանի Հանրապետության կառավարության 2023 թվականի օգոստոսի 17-ի «Գույք հետ վեցնելու, ամրացնելու, գույքի ներդրմամբ «Ռիփաբլիք Պլազա» բաց բաժնետիրական ընկերություն հիմնադրելու մասին» N 1404-Ա որոշման մեջ փոփոխություններ կատարելու վերաբերյալ նախագիծ, որով կնախատեսվի, որ գույքը մասնավորեցման ցանկում կներառվի 6-ամսյա ժամկետում:


    
